
Gratulationen 
Ich heisse 

 
Luan 

 
und bin am 09. Oktober 2015 um 07.28 Uhr 

auf die Welt gekommen. 
Bei meiner Geburt wog ich 3.36 kg und 

war 51 cm lang. 
 

Überglücklich und dankbar sind deine Eltern 
Ramona + Stefan Fischer-Rüegg, Jona 

Der Skiclub gratuliert euch herzlich zum Nachwuchs und wünscht euch alles 
Gute für die Zukunft. 

Helferaufruf Swiss Ski Training, 10. Februar 2016 
(vorher Grand Prix Migros) 
Auch dieses Jahr organisieren wir wieder das Schnuppertraining mit Swiss Ski 
zusammen. Dieses findet am Mittwoch, 10. Februar 2016 von 13.30 bis 16.00 
Uhr statt. Da wir wieder mit ungefähr 150 Kids rechnen, sind wir auf eure Mithilfe 
(Aufstellen, Verpflegung, Mithilfe bei der Gruppenleitung, etc.) angewiesen. 

Falls sich jemand Zeit nehmen kann (ganzer Tag = 08.00 Uhr und 12.30 Uhr 
ankreuzen – halbtags = nur eines ankreuzen), sind wir euch sehr dankbar. Bitte 
möglichst schnell im Doodle eintragen und gleich reservieren. 
Am Morgen geht es vor allem darum alles bereitzustellen. Die Einsatzliste wird 
circa eine Woche vor dem Anlass versendet. Wir bedanken uns jetzt schon für 
deine Mithilfe. 
Link zur Doodle-Umfrage: 
http://doodle.com/poll/5bsuxi3eh678gtpd 

Mithilfe Schneesport im Atzmännig / LinthCUP / 
Schülerrennen  
Geschätztes Clubmitglied  
Zusammen mit dem Versand der Clubnachrichten erhältst Du eine Personal-
Anfragekarte für Schneesport im Atzmännig, LinthCUP und Schülerrennen 2016 
 
LinthCUP Super- G und Schülerrennen 2016 / 
Schneesport im Atzmännig 2016 Teil 1 
Freitag  12.02.2016 Einrichten und Super-G Training  ab 08.00 Uhr  
Samstag  13.02.2016 Combi-Race Technik Animation 
      LinthCUP-SG JO/Jun./Damen/Herren ab 07.00 Uhr 
Sonntag  14.02.2016 Schülerrennen     ab 08.00 Uhr 
Schneesport im Atzmännig 2016 Teil 2 
Freitag  19.02.2016 Einrichten und Super-G Training  ab 08.00 Uhr  
Samstag  20.02.2016 Combi-Race Speed Jugend 
Samstag     Goldinger-SG Jugend    ab 07.00 Uhr 
Sonntag   21.02.2016 49. Atzmännig-RS, Regionalrennen 
      Goldinger-SG, Regionalrennen  ab 07.00 Uhr 
 
Wir bitten Dich, auf der Abmeldekarte für Schneesport im Atzmännig / LinthCUP / 
Schülerrennen 2016, die nicht möglichen Daten anzugeben. Bei Mitgliedern 
ohne Rückmeldung, gehen wir davon aus, dass sie an allen Daten 
einsetzbar sind!! 
Abmeldekarte / Mail bis 31. Dezember 2015 an: 
Patrick Oberholzer, p.ober@gmx.ch 
Allen Helfern schon jetzt ein 
herzliches Dankeschön fürs Mithelfen 
ROK SC Goldingen 

10. Raclette-Obig vom 23./24. Oktober 2015 
Liebe Skiclübler, liebe Helfer, liebe Raclette-Freunde 
Nun können wir wieder voller Stolz auf einen erfolgreichen Raclette-Obig mehr 
zurückblicken. Da wir in diesem Jahr unser 10. Jubiläum feiern / arbeiten durften, 
wurde jedem Helfer ein Raclette-Käse als Dank für seine treue Mithilfe 
übergeben. 
Wir hoffen allen Helfern hat der Käse geschmeckt!!! 
 
An dieser Stelle wollen wir uns nochmals ganz herzlich 
bei allen Helfern bedanken. Ihr habt nicht nur in 
diesem Jahr dazu beigetragen, dass der Jubi-Raclette-
Obig ein voller Erfolg wurde. Nein, ihr habt es 
geschafft, dass dieser für viele Menschen ein festes 
Traktandum in der Agenda wurde. 
 
Auch unseren treuen Sponsoren gebührt ein grosses 
Dankeschön für die nun schon langjährige Unter-
stützung des Raclette-Obigs und des Skiclubs 
Goldingen. 
 
OK-Raclette und Vorstand 

Erlebnisberichte Trainingslager Stubaital, 
11. – 17. Oktober 2015 

Kurzbericht zur Herbstversammlung vom Präsi 
Im Sommerhalbjahr isch wieder einiges gloffe und passiert. Aufgabeliste und 
Checkliste usarbeite im Zämmehang mit Sport-verein-t i dä diverse OK’s und 
Gremie. Diversi Sitzige händ stattgfunde zum üseri Organisation z’überdänke mit 
em Ziel die ganz Organisation no effizienter z’mache.  
Me zu Sport-vereint-t und em aktuelle Stand und em Zitplan zume spötere 
Zitpunkt. Über d’Apassige i dä Organisation wetet mir dänn a dä nöchste 
Hauptversammlig informiere. Allne Beteiligte für d’Understützig und ihri Arbet 
jetzt scho es grosses Dankeschön. Am erfahrne Haas, em Franz Gübeli, a dere 
Stell scho mal äs grosses Merci für dä Liid wo er in Sache Neuorganisation 
überno hät. 
Näbst däne Sitzige isch natürlich au s’Clubprogramm gloffe… 
Finanziell Erfolgrich: 
Gstartet hämmer grad nach dä HV mit em Ironman und üserem Bürg-Beizli. 
G’secklet sind nöd nur d’Athlete, nei au d’Lüt vo dä Fästwirtschaft. D’Rahel hät 
das wieder voll im Griff gha. 
Bewies üs das au s’nöchste Johr! 
Wetter Erfolgrich: 
S’Bier hät dä Schüblig das moll nöd vergäbe parat gmacht. D’Velotour im Gäsi 
und das mit musikalischer Unterhaltig vom Bolli. 
Rainer bewies üs au s’nöchst Jahr, dass du zum neue Wättermacher aspiriersch! 
Fast Erfolgrich: 
s’LinthCUP Grümpi isch das Johr z’Goldige gsi und dä Leitig vom LinthCUP OK 
und…… wänn dä Steiner nochli meh Ballgfühl gha het bim letschte Abschluss 
churz vor Schluss… ja dänn hettet mir die Amler glich no putzt. S’Fuessballteam 
isch aber trotzdem mit em 2. Platz belohnt worde. 
Bewieset üs s’nöchst Jahr, dass ihr d’Amler, trotz lizenzierte 
Tschütteler, chönd schla! 
Instandstellig Erfolgrich:   
D’Birktrophy ändlich wieder im Birk! Dä Röbi und dä Adi händ 
dä Birk super parat gmacht mit neue Bänkli, Fürstell und und 
und… -DANKE! Z’Wenig Bier und kei Wi für d’Fraue? Rainer, 
ohni dich got dä Alass halt glich nöd. 
Bewies üs das im nöchste Johr mit dinere Präsenz! 
Renovation Erfolgrich: 
Dä Dani und Lotti nöd ume, trotzdem händs äxtra für dä 
Skiclub d’Garage neu gmacht. Nöd schlächt oder? S’Pikett (Roger, Phippi) isch 
das Johr chli wit wäg uf Pikett gsi…., was wär wohl passiert bime Notfall? 

Bewieset üs im Früelig, dass s’Pikett au i 5 Min. vor Ort si cha und Ihr Eu nöd 
vonere grosse Frau mit  sooo grosse Auge irgendwo here locke lönd! 
Abschluss Erfolgrich: 
d’Club und d’Familiewanderig s’letscht mal under dä Leitig vom Wanderguru Otti. 
Mir danket dir für alle die wunderschöne Moment wo du üs bschärt häsch. 
BRAVO 
Schlussfazit vo dä letschte Wanderig vom Otti: Mer hät enand gern. 
s’Zepter hät er neu am Manuel übergä. Viel Spass bi dinere neue Ufgab und.… 
Bewies üs, dass mir au uf dine Wanderige viel Spass und Erlebniss ha werdet! 

Erfolgrich g’hopft: 
Nach em Ehremitglieder- und Oldtimerusflug isch bestimmt 
niemert me UNDERHOPFT gsi. Öb das ächt en Ifluss  gha 
hät bi dem Spieli? Eimal me es tolls Erläbnis gsi Werni! 
Bewies üs im nöchste Jahr, dass du no me so obergeili 
Idee häsch! 

20 Johr Erfolgrich: 
Schnee hämmer das Johr gnueg gha im Stubai. Nüt mit Wandergruppe Speer 
oder Spontanreisen.ch! s’Zwänzigste Mal simmer scho im Stubai gsi, ERTO 
viele, viele Dank für die wunderschöne Johr. BRAVO! 
Natürlich es grosses Merci au am Leiterteam für die toll wuche mit dä Kids und 
dä Manu für d’Organisation zäme mit em Erto. Zum Jubiläum händ sich au d’Kids 
was ifalle lo! 
Bewies üs Erto, dass du au nach 20 Johr no hungrig bisch uf witeri 20 Johr! 
10 Johr Erfolgrich und finanziell Erfolgrich: 
D’Erfolgsgschicht vo üserem Raclette got witer. 130kg Chäs und genau soviel 
Härdöpfel sind verschlunge worde und die 7 Zuetate chömet au no dezue. 
S’Kässeli wird auch dank üserne Sponsore wieder en schöne Zuestupf becho. 
Danke am ganze OK für dä super Isatz und natürlich au Eu en riesige Dank. A 
dere Stell en spezielle Dank dä Lisä. Sie nimmt äxtra für dä Raclette jewils ä 
Wuche Ferie. Mich nämt wunder was ächt du ohni Raclette i dä Ferie würsch 
astelle? 
D’Sponsore wet ich a dere stell gern no erwäne: 
Kessler & Arnold AG, Sportbahnen Atzmännig AG, Oberholzer Sanitär AG, 
Oberholzer AG, Stekon AG , Landi Goldinge und Renault Garage Charly Büsser.  
Bewieset üs mit euem Isatz au im 2016, dass 10 Johr no nüd gnueg sind! 
Allne Verantwortliche vo üserne Aläss und natürlich allne Hälfer es riesigs 
Dakeschön für Eue unermüedlich Isatz. 
Bewieset üs au in Zuekunft mit eurem Mitmache das mir dä geilst Verein sind! 
So jetzt gots witer mit dä eigentliche Versammlig!  

Ski Team Bericht von der Herbstversammlung 
Liebi Skiclubfamilie, geschätzter Vorstand 
Wie s letscht mal im Jahresbricht aatönt simmer 1 Wuche nach de Herbst-
versammlig ufs Abschlussreisli. S Toggeburg erkundige isch das mal uf em 
Programm. D Reaktion vomene Chind uf em Sässeli richtig Bergstation: Gell 
Philipp, mir machet de Klangweg, (ouu kein Ahnig), doch ich weisses, ouu de 
hani scho es parmal gmacht. Naja, am Schluss hends doch alle kuul gfunde 
underwegs chli Lärme z machen. Nach de Übernachtig innere Berghütte 
wommer ganz für üüs elei gha hend, simmer mit em Trotinett de Hoger 
abegsaust. Danke Burki und Nicole für das spannende und abwechsligrichi 
Gönnerreisli. 
Am Menitg druff isch wie all Jahr s Konditraining für die Grosse gstartet. Renne, 
blade und Bachlauf sind nur e chlini Uuswahl. 
Au das Jahr simmer wieder a de Schwyzer Fleisch Summer Trophy gstartet. Mit 
5 5er Gruppe simmer an Start und mit einere prompt wieder ufs Podest cho. 
Leider hets das Jahr kein Final geh, susch weret mer det natürlich wieder parat 
gsi. Gratuliere allne zu de Leistige. Im Speziell möchte ich erwähne die 3. 
Platzierte: Jasmin, Vanessa, Philipp, Damian und Oliver. 
Endi Juni hemmer wieder euse Leitertag duregführt. S Thema Sicherheit isch 
ufem Programm gstande. Nacheme Theorieblock simmer aschlüssend in 
Zielwald, wo eus d Manu na es Mustertraining mit Burgebaue präsentiert het. Die 
einte Leiter sind gad wieder id Chindheit zurgggheit. 
Optimal vorbereitet het s Training mitte August für alle Kids entweder im 
Chraftruum in Eschebach oder i de Turnhalle in Goldinge gstartet. Mit 
verschiedenste Arte vo Konditraining bereitet mir eus gezielt uf de bevorstehendi 
Winter vor. 
En cheibe Chrampf isch das wieder gsi de Berglauf Endi August. Entli wieder mal 
in Birk und s Wetter het ja bekanntlich au mitgspielt. Die chline sind vom Chamm 
us gstartet und die Grosse vo de Sunne. Allne Gratulation zu irne Leistige. 
Folgendi Sieger hend dörfe s gröschte Süssigkeitesäckli entgegeneh: Phlipp 
Luder, Jasmin Blöchlinger, Leon Fretz, gratuliere. Ned es Süessigkeitesäckli, 
sondern de Pokal id Höchi strecke hend d Denis Blöchlinger und de Manuel 
Rüegg. Gratuliere au eu beidne. 

Wie ihr ja wüsset set mer all zwei Jahr 
en J&S FK mache. De händ mir gad 
wieder chöne mit eusem 
Vorbereitigsweekend für d Leiter 
verbinde und sind so optimal i d 
Trainingswuche gstartet. Bi tip tope 
Bedingige und viel Neuschnee 
hemmer 5 Täg chöne trainiere. Danke 
ei mal meh de Manu und am Erto fürs 
Organisiere. Dir Erto gratuliere ich zu 

Seite 12 von 16 

http://scgoldingen.ch/index.php/foto-gallerie/50-2015-stubaital/detail/2606-p1000465.html


20 Jahr Stubai organisiere und freu mich uf die nöchschte 20 Jahr. Danke für dini 
Arbet. E chline Zämäfassig vom Stubai dörfet ihr nachher huutnöch erlebe. 
Ab jetzt dörf ich eu herzlich zum Dunnschitgtraining i de Turnhalle in Goldinge 
iilade. De Stefan Steiner wür sich über e grossi Schar freue. Chli Bewegig 
kombiniert mit Spass stönd debii im Vordergrund. Er freut sich, eu bald i de 
Turnhalle begrüsse ds dörfe. 
Fast zum Schluss, na kurz zum Usblick. Morn staht Stangetraining mit de 
rollerblades im Atzmännig uf em Programm. Nächscht Wuchenänd gömmer zum 
zweite Mal mit de Grosse und de elteschte Kids vom Fritig bis am Sunntig is 
Stubai is Trainingsweekend. Intensivi Trainingstäg stönd bevor. Für das 
Weekend sind jewiils nur 6 Plätz z vergeh, wommer extra im Herbstlager e 
Selektion duregführt hend. Bewertigskriterie sind zum Biespiel en Test uf de Ski, 
en Konditest und Gruppezueghörigkeit gsi, wobi die Lischte ned abschlüssend 
isch. Qualifiziert hend sich, d Jasmin, d Vaness, de Oliver, de Yves, de Leon und 
de Simon. Gratuliere.  
Aschlüssend a das Wuchenänd simmer i de Umgebig in Davos, Flumsi, Hoch 
Ybrig und natürli im Atzmännig uf de Ski. Wiehnacht/ Neujahr probieremer wieder 
euses Churztrainingslager durezfühere und hoffet uf viel Schnee im Atzmännig. 
Alli wo Ski Team innere Form uderstützet möchte ich a dere Stell ganz herzlich 
Danke. Eltere, Gönner, Sponsore, Skiclub, Vorstand, SPOKO. Danke. Witer 
isches ned selbstverständlich, dass sich d Leiter x Stunde Ziit und au Freitäg 
oder Ferie gänd damit de Trainings- und Rennbetrieb so chan gstaltet werde. De 
Leiter gebührt da es grosses Dankeschön. Manu au dir Danke für die eimal meh 
riibigsloosi Zämäarbeit und Unterstützig 
Allne wünsch ich ganz en schöne Abig und en wunderschöne Winter. Danke fürs 
Zuelose und tschüss zämä. 

Frohe Adventszeit 
Der Vorstand wünscht allen Skiclubmitgliedern eine frohe Adventszeit, schöne 
Weihnachten zusammen mit ihren Lieben und einen guten Rutsch ins neue Jahr. 
Wie freuen uns auf eine tolle Skisaison und auf viele lustige Anlässe zusammen 
mit der Skiclubfamilie. 
Euer Vorstand 

Erlebnisberichte Trainingsweekend Stubaital, 
13. – 15. November 2015 

Wichtige Adressen 
Präsident: Vizepräsident: 
Patrick Gübeli P 055 534 19 12 Adrian Wildhaber P 055 284 17 55 
Fägswilerstrasse 10 N 079 378 78 25 Bergstrasse 2a N 079 284 25 24 
8630 Rüti F 044 504 10 11 8735 St. Gallenkappel  
patrick@guebeli.net  adrian.wildhaber@outlook.com  
    
Kassier: Aktuar: 
Rainer Kaufmann  Manuel Rüegg  
Rütihofstrasse 40 N 079 327 14 30 Speerstrasse 1 N 079 734 27 63 
8049 Zürich F 052 355 19 09 8733 Eschenbach  
rainerkaufmann@hispeed.ch G 052 355 19 03 manuel_rueegg@hotmail.com  
    
Technische Leitung: Materialverwalter: 
Theres Dönni P 055 240 19 77 Roger Blöchlinger  
Fägswilerstrasse 13  Lenzikon 27 N 079 824 86 81 
8630 Rüti  8732 Neuhaus  
theres.doenni@swissonline.ch  robl1993@hotmail.com  
    
Administration: Oldtimer-Obmann: 
Fränzi Blöchlinger-Büsser P 055 282 29 08 Werner Oberholzer  
Lindenstrasse 15 N 079 385 87 25 Dorfstrasse 20 N 079 703 79 76 
8638 Goldingen  8733 Eschenbach  
frbuesser@hotmail.com  werner.oberholzer@swissonline.ch  
    
OK-Präsident Schneesport: J+S Coach: 
Martin Dönni  Stefan Blöchlinger P 055 284 27 61 
Fadacherstrasse 11 N 079 909 11 60 Laupenstrasse 8 N 079 442 82 53 
8340 Hinwil  8638 Goldingen  
martin.doenni@swissonline.ch  stefan.bloechlinger@bluewin.ch  
    
Chef Timing-Crew Zeitmessung: Chef Ski Team: 
Stefan Rüegg P 055 284 23 86 Philipp Gübeli  
Steigenstrasse 3 N 079 745 69 02 Oberwiesstrasse 9 N 079 249 89 28 
8638 Goldingen  8645 Jona  
stefanrueegg@bluewin.ch  guebeli.philipp@bluewin.ch  
    
Clubboutique: Chef-Stv. Ski Team: 
Inge Gmür P 055 284 12 19 Manuela Büsser-Kuster  
Glärnischweg 7 N 079 258 05 41 Dorfstrasse 23 N 079 335 51 74 
8638 Goldingen  8638 Goldingen  
i.gmuer@bluewin.ch  buesser_manuela@bluewin.ch  
    
LeiterInnen Ski Team: 
Philipp Burkart N 079 202 71 45 Leon Brändli N 079 625 89 88 
Ronnie Büsser N 079 617 32 70 Nicole Kuster N 079 575 14 59 
Michaela Gmür N 078 663 65 68 René Gmür N 079 559 10 22 
Rahel Bollhalder N 079 375 24 60 Adrian Wildhaber N 079 284 25 24 
Roger Blöchlinger N 079 824 86 81 Stefan Steiner N 078 835 77 71 
    

Bitte Adressänderungen ausschliesslich einem Vorstandsmitglied (und nicht direkt bei Swissski) 
melden. Vielen Dank! 

